
Príomhthorthaí na Comhairle 

Gnóthaí Ginearálta 

D'ullmhaigh an Chomhairle an Chomhairle Eorpach a bheidh ar siúl an 18-19 Nollaig. Díreoidh 
an Chomhairle Eorpach go háirithe ar iarrachtaí breise le poist a chruthú agus leis an iomaíochas 
Eorpach a chothú. "Beidh an tionscnamh ón gCoimisiún lárnach ó thaobh infheistíocht 
de 300 billiún EUR a chur ar fáil chun tacú leis an bhfás fadtéarma agus le cruthú post. Táimid 
ag súil leis an tionscnamh seo a chur i láthair ag an gcéad Chomhairle Eorpach eile", a dúirt Sandro 
Gozi, Státrúnaí na hIodáile do Ghnóthaí Eorpacha agus Uachtarán na Comhairle. 

Phléigh an Chomhairle an clársceidealú idirinstitúideach agus na tosaíochtaí atá á meas chun 
go n-áireofar iad i gClár Oibre Bliantúil 2015. Thug an Chomhairle na comhaontuithe maidir leis 
an gcomhordúchán amach anseo idir an Chomhairle, an Coimisiún agus Parlaimint na hEorpa 
i dtaca leis an tsaincheist seo dá haire, agus an Clár Oibre Straitéiseach a ghlac an Chomhairle 
Eorpach i mí Mheitheamh 2014 á gcur san áireamh ina iomláine aici. " Tá an tsaincheist seo 
ar cheann de na príomhthosaíochtaí ar chlár oibre Uachtarán na hIodáile. Tá sé tábhachtach 
go gcuirfidh trí hinstitiúid an Aontais a dtosaíochtaí reachtacha don Eoraip ar aon dul lena chéile. 
Ar an mbealach sin, beimid in ann próiseas cinnteoireachta níos gasta agus níos éifeachtúla a chur 
chun cinn agus seirbhís níos fearr a chur ar fáil dár saoránaigh", arsa an Státrúnaí Gozi. 

Phléigh na hairí Tionscnamh an Smachta Reachta. "Ba mhaith linn an díospóireacht maidir leis 
an tsaincheist seo a chur chun cinn ar bhonn rialta, uair nó dhó sa bhliain. Creidimid go bhféadfar, 
leis an tionscnamh sin, cabhrú an smacht reachta a neartú, an smacht reachta sin ar colún bunúsach 
é ar a bhfuil an tionscadal Eorpach bunaithe, agus go gcuirfear plé cuiditheach chun cinn i measc 
na mBallstát d'fhonn cosc a chur ar bhaoil na mbagairtí don smacht reachta, seachas aghaidh 
a thabhairt orthu", a dúirt Státrúnaí Gozi tar éis an chruinnithe. 

Comhtháthú 

Ghlac an Chomhairle conclúidí maidir leis an séú tuarascáil faoin gcomhtháthú, ina n-aithnítear 
gurb é an beartas comhtháthaithe an príomhbheartas infheistíochta ar leibhéal AE chun dul sa tóir 
ar chomhtháthú eacnamaíoch, sóisialta agus críochach. Chomhaontaíomar go ngabhann ról 
tábhachtach leis an mbeartas comhtháthaithe maidir leis an bhfás a spreagadh agus le poist nua 
a chruthú, agus gur ionstraim ríthábhachtach í le cuspóirí Eoraip 2020, straitéis fáis an Aontais 
Eorpaigh, a bhaint amach", a dúirt Graziano Delrio, Rúnaí Stáit Uachtaránacht Chomhairle Airí 
na hIodáile, atá mar chathaoirleach ar chruinniú Chomhairle an lae inniu. " Tá sin i gcomhréir leis 
an méid a bunaíodh i gconclúidí mhí Mheithimh 2014 ón gComhairle Eorpach, inar cuireadh béim 
ar an ngá atá le comhdhlúthú fioscach agus athchóirithe struchtúracha, agus a comhaontaíodh iontu 
freisin díriú ar an bhfás, agus tacaíodh leis an méid sin leis an mbeartas comhtháthaithe." a dúirt 
an tUasal Delrio. 

Roinn an Chomhairle tuairimí maidir leis an méid a chuirtear leis an ullmhúchán a dhéantar 
don athbhreithniú meántéarma ar an straitéis Eoraip 2020 leis an mbeartas comhtháthaithe. "Táim 
an-sásta go bhfuil an Chomhairle den tuairim freisin go bhfuil cuspóirí an bheartais 
chomhtháthaithe agus cuspóirí na straitéise Eoraip 2020 nasctha go dlúth lena chéile", a dúirt 
an tUasal Delrio. 

Faoi aon ghnó eile, chuir an Coimisiún Eorpach na hAirí ar an eolas faoi na forbairtí is déanaí 
maidir le hidirbheartaíocht a dhéanamh ar na comhaontuithe comhpháirtíochta agus na cláir 
faoi chistí struchtúracha agus infheistíochta na hEorpa agus maidir leis na comhaontuithe agus 
na cláir sin a ghlacadh. 

Dhearbhaigh an Coimisinéir nua, Corina Creţu dúinn inniu go nglacfar na cláir ar bhealach chomh 
mear agus is féidir, agus go dtabharfar aghaidh ar na saincheisteanna trí obair chomhpháirteach idir 
an Coimisiún agus na Ballstáit", a dúirt an tUasal Delrio. 

1  I gcás ina mbeidh dearbhuithe, conclúidí nó rún glactha go foirmiúil ag an gComhairle, léirítear é seo sa 
cheannteideal don ábhar lena mbaineann agus cuirtear an téacs idir chomharthaí athfhriotail. 

  Doiciméid a dtugtar tagairtí dóibh sa téacs, tá siad ar fáil ar láithreán Idirlín na Comhairle 
(http://www.consilium.europa.eu). 

  Gníomhartha a glacadh le dearbhuithe do mhiontuairiscí na Comhairle agus a fhéadfar a scaoileadh leis an 
bpobal, taispeántar le réiltín iad; tá na dearbhuithe seo ar fáil ar láithreán Idirlín na Comhairle nó féadfar iad 
a fháil ón bPreas-Oifig. 

RANNPHÁIRTITHE 

An Bheilg: 
Didier REYNDERS An Leas-Phríomh-Aire agus an tAire Gnóthaí Eachtracha, 

Trádála Seachtraí agus Gnóthaí Eorpacha 
Geert BOURGEOIS Aire-Uachtarán an Rialtais Phléimeannaigh agus an tAire 

Pléimeannach do Bheartas Eachtrach agus d'Oidhreacht 

An Bhulgáir: 
Meglena KUNEVA An Leas-Phríomh-Aire don Bheartas Eorpach agus 

do Shaincheisteanna Institiúideacha 
Tomislav DONCHEV An Leas-Phríomh-Aire do Chistí AE agus do Bheartas 

Eacnamaíoch 

Poblacht na Seice: 
Lubomír ZAORÁLEK An tAire Gnóthaí Eachtracha 
Karla ŠLECHTOVÁ An tAire Forbartha Réigiúnaí 

An Danmhairg: 
Kim JØRGENSEN Státrúnaí don Bheartas Eachtrach 
Jeppe TRANHOLM-MIKKELSEN Buanionadaí 

An Ghearmáin: 
Michael ROTH Aire Stáit, an Aireacht Gnóthaí Eachtracha 
Reinhard SILBERBERG Buanionadaí 

An Eastóin: 
Matti MAASIKAS Buanionadaí 

Éire: 
Dara MURPHY Aire Stáit do Ghnóthaí Eorpacha agus Cosaint Sonraí 

An Ghréig: 
Dimitrios KOURKOULAS Státrúnaí Gnóthaí Eachtracha 
Spyridon EFSTATHOPOULOS Rúnaí Ginearálta d'Infheistíochtaí Poiblí agus Cistí 

Struchtúracha agus Infheistíochtaí 

An Spáinn: 
Íñigo MÉNDEZ DE VIGO Y MONTOJO Státrúnaí Gnóthaí Eorpacha 
Marta FERNÁNDEZ CURRÁS Státrúnaí don Bhuiséad agus do Chaiteachas 

An Fhrainc: 
Harlem DÉSIR Státrúnaí Gnóthaí Eorpacha 

An Chróit: 
Mato ŠKRABALO Buanionadaí 
Branko GRČIĆ An Leas-Phríomh-Aire agus an tAire Forbartha Réigiúnaí 

agus Chistí AE 

An Iodáil: 
Sandro GOZI Státrúnaí i gceannas ar Ghnóthaí Eorpacha 
Graziano DELRIO Státrúnaí 

An Chipir: 
Kornelios KORNELIOU An Buanionadaí 
George GEORGHIOU Rúnaí Buan na hArdstiúrthóireachta do Chláir Eorpacha, 

do Chomhordú agus d'Fhorbairt 

An Laitvia: 
Zanda KALNIŅA-LUKAŠEVICA Rúnaí Parlaiminte, An Aireacht Gnóthaí Eachtracha 
Jānis REIRS An tAire Airgeadais 

An Liotuáin: 
Rolandas KRIŠČIŪNAS Leas-Aire Gnóthaí Eachtracha 
Aloyzas VITKAUSKAS An Leas-aire Airgeadais 

Lucsamburg 
Christian BRAUN Buanionadaí 

An Ungáir: 
Péter SZIJJÁRTÓ An tAire Gnóthaí Eachtracha agus Trádála 
Péter GYÖRKÖS Buanionadaí 

Málta: 
Ian BORG An Rúnaí Parlaiminte d'Uachtaránacht AE 2017 agus 

do Chistí AE san Aireacht Gnóthaí Eorpacha agus Cur 
Chun Feidhme an Fhorógra Toghcháin 

An Ísiltír: 
Pieter DE GOOIJER An Buanionadaí 

An Ostair: 
Walter GRAHAMMER An Buanionadaí 

An Pholainn: 
Rafał TRZASKOWSKI Státrúnaí, an Aireacht Gnóthaí Eachtracha 
Maria WASIAK An tAire Bonneagair agus Forbartha 

An Phortaingéil: 
Bruno MAÇÃES An Státrúnaí Gnóthaí Eorpacha 
Miguel POIARES MADURO An tAire Forbartha Réigiúnaí 

An Rómáin: 
George CIAMBA Státrúnaí, an Aireacht Gnóthaí Eachtracha 
Eugen TEODOROVICI An tAire Cistí Eorpacha 

An tSlóivéin: 
Dragoljuba BENČINA Státrúnaí, an Aireacht Gnóthaí Eachtracha 
Rado GENORIO Buanionadaí 

An tSlóvaic: 
Peter JAVORČÍK Státrúnaí ag an Aireacht Gnóthaí Eachtracha 
Ľubomír VÁŽNY An Leas-Aire d'Infheistíochtaí 

An Fhionlainn: 
Lenita TOIVAKKA An tAire Gnóthaí Eorpacha agus Trádála Eachtraí 
Pilvi-Sisko VIERROS-VILLENEUVE Buanionadaí 

An tSualainn: 
Margot WALLSTRÖM An tAire Gnóthaí Eachtracha 
Sven-Erik BUCHT An tAire Gnóthaí Tuaithe 

An Ríocht Aontaithe: 
Ivan ROGERS Buanionadaí 
Tariq AHMAD Fo-Rúnaí Parlaiminteach (Roinn na gComhphobal agus 

an Rialtais Áitiúil) 

 

An Coimisiún: 
Frans TIMMERMANS An Chéad Phríomh-Aire 
Corina CREŢU Comhalta 

MÍREANNA A PLÉADH 

Ullmhúchán don Chomhairle Eorpach i mí na Nollag 

Rinne an Chomhairle scrúdú ar dhréachtchlár anótáilte a dhréachtaigh Uachtarán na Comhairle 
Eorpaí i gcomhar leis an uachtaránacht agus leis an gCoimisiún, le haghaidh chruinniú 
na Comhairle Eorpaí a bheidh ar siúl an 18 agus an 19 Nollaig (14866/14). 

Le linn na Comhairle Eorpaí a bheidh ar siúl i mí na Nollag, díreofar ar na nithe a leanas: 

– an beartas eacnamaíoch agus sóisialta; breathnóidh an Chomhairle Eorpach ar thuilleadh 
iarrachtaí leis an bhfás, le poist agus le hiomaíochas Eorpach a chur chun cinn agus 
déanfaidh sí plé ar thionscnamh an Choimisiúin lena mbaintear leas as infheistíocht 
de 300 billiún EUR le linn na tréimhse 2015-2017; 

– míreanna eile; meastar go dtabharfar aghaidh ar shaincheisteanna sonracha maidir le 
caidreamh seachtrach, amhail géarchéim Ebola, i bhfianaise na bhforbairtí a rinneadh 
ar an leibhéal idirnáisiúnta. 

Fónfaidh an dréachtchlár oibre anótáilte mar bhunús do na dréachtchonclúidí, a ullmhófar 
sa tréimhse roimh an gcruinniú. 

Pleanáil reachtaíochta 

Phléigh an Chomhairle na tosaíochtaí a leagtar amach i litir intinne ó Uachtarán agus 
ó Leas-Uachtarán an Choimisiún lena áireamh ina chlár oibre do 2015. D'iarr sí ar an gCoimisiún 
na pointí éagsúla a d'ardaigh na hairí a thabhairt dá aire agus shocraigh sí go leanfaidh sí 
den tsaincheist a phlé nuair a bheidh an clár bliantúil ar fáil, agus b'fhearr sin a dhéanamh 
ag an gcéad chruinniú eile a bheidh aici an 16 Nollaig. 

Thug an Uachtaránacht eolas do na hairí faoin bplé leis an gCoimisiún faoin mbealach ina bhféadfar 
pleanáil bhliantúil agus ilbhliantúil a bhainistiú i gcomhar le hinstitiúidí eile san fhadtéarma. Thug 
an Chomhairle dá haire rún na hUachtaránachta dréachtdhearbhú polaitiúil a chur i láthair 
ina leagtar amach tiomantas na trí hinstitiúid oibriú lena chéile le comhshocruithe a bhunú maidir le 
pleanáil reachtaíochta idir-institiúideach. 

Is é an clár oibre straitéiseach a ghlac an Chomhairle Eorpach i mí an Mheithimh agus 
deich phointe Uachtarán an Choimisiúin, Juncker, an bonn coitianta don obair sin uile. 

A áirithiú go n-urramaítear sásra an smachta reachta 

Phléigh an Chomhairle réimse tuairimí maidir le plé rialta polaitiúil a bhunú i measc na mBallstát 
sa Chomhairle chun urramú an smacht reachta a áirithiú. 

http://register.consilium.europa.eu/pdf/en/14/pe00/pe00047.en14.pdf

Bunaíodh an díospóireacht ar phlépháipéar ón Uachtaránacht (15206/14), ina gcuirtear san áireamh 
na Conclúidí faoi chearta bunúsacha agus an smacht reachta a glacadh i mí an Mheithimh 2013, 
agus faoi shásra an smachta reachta a chur an Coimisiún i láthair an 11 Márta 2004 (7632/14 + 
7632/14 ADD 1). 

Chuir na hairí in iúl go dtacaíonn siad i gcoitinne le ról lárnach a bheith ag an gComhairle maidir 
leis an smacht reachta san Aontas a chosaint agus chuir siad i bhfáth nach mór don phlé a bheith 
cuiditheach, neamh-idirdhealaitheach agus gur cheart go ndíreofaí leis ar dhea-chleachtais ar 
an gcéad dul síos. 

Shocraigh na hairí go bhféachfaidh siad arís ar an tsaincheist sin ag an gcéad chruinniú eile a bheidh 
aici an 16 Nollaig. 

Obair leantach maidir leis an gClár Oibre Straitéiseach - fuinneamh agus aeráid 

Mar bheart leantach ar Chomhairle Eorpach mhí an Mheithimh, thug an Chomhairle dá haire an clár 
oibre straitéiseach agus dhírigh sí ar an gcaibidil faoin mbeartas fuinnimh agus aeráide. 

Mheas na hairí an dul chun cinn a baineadh amach sa réimse sin le cúig bliana anuas agus thug siad 
a dtuairim maidir leis an áit ina bhfuilimid agus leis an méid a fhéadfar a dhéanamh leis an gcur 
chun feidhme a fheabhsú nó dlús a chur leis. Tugadh aird faoi leith ar chomhlánú an mhargaidh 
inmheánaigh fuinnimh faoi 2014. 

Bunaíodh an plé a rinne na hairí ar thuarascáil ón Uachtaránacht ina ndírítear ar chúig réimse 
den bheartas fuinnimh ar thug an Chomhairle Eorpach aghaidh orthu le déanaí: an margadh 
inmheánach fuinnimh, éifeachtúlacht fuinnimh, bonneagar, slándáil fuinnimh agus aeráid. 

Is cleachtas nua é an plé maidir le cur chun feidhme a sheol Uachtaránacht na hIodáile, inar moladh, 
ag an gCruinniú den Chomhairle Gnóthaí Ginearálta i mí Iúil, feabhas a chur ar an obair leantach 
maidir le "treoshuímh" na Comhairle Eorpaigh agus go ndíreofar ar na cúig thosaíocht a leagtar 
amach sa chlár oibre straitéiseach a glacadh i mí Mheithimh. Is é an aidhm atá ann na tuarascálacha 
cuimsitheacha cur chun feidhme, a fhoilsítear gach sé mhí agus lena gcumhdaítear gach earnáil, 
a chomhlánú trí thuarascálacha míosúla a eisiúint ina ndírítear ar cholún sonrach den chlár oibre 
straitéiseach. 

Ba ionann díospóireacht na Comhairle agus an tríú plé leantach de chuid na Comhairle Eorpaí 
maidir le colún den chlár oibre straitéiseach. Leanann an díospóireacht sin an plé a rinneadh 
i mí Mheán Fómhair maidir leis an bhfás agus i mí Dheireadh Fómhair maidir le saoirse, slándáil 
agus ceartas. 

Aon ghnó eile - Feabhas a chur ar fheidhmiú an Aontais Eorpaigh 

Chuir an Uachtaránacht an Chomhairle ar an eolas faoin toradh a bhí ar an tríú chruinniú a bhí ag 
an Meitheal "Cairde na hUachtaránachta" maidir le feabhas a chur ar fheidhmiú an Aontais 
Eorpaigh, an 7 Samhain 2014. 

http://register.consilium.europa.eu/pdf/en/14/pe00/pe00047.en14.pdf
http://www.consilium.europa.eu/uedocs/cms_data/docs/pressdata/en/jha/143099.pdf
http://register.consilium.europa.eu/pdf/en/14/pe00/pe00047.en14.pdf
http://register.consilium.europa.eu/pdf/en/14/pe00/pe00047.en14.pdf
http://data.consilium.europa.eu/doc/document/ST-15195-2014-REV-1/en/pdf

COMHTHÁTHÚ 

An séú tuarascáil faoin gcomhtháthú 

Ghlac an Chomhairle na conclúidí a leanas maidir leis an séú tuarascáil maidir le comhtháthú 
eacnamaíoch, sóisialta agus críochach: 

"DÉANANN COMHAIRLE AN AONTAIS EORPAIGH MAR A LEANAS 

1. AG MEABHRÚ DI an Conradh ar an Aontas Eorpach, agus go háirithe an tríú fomhír 
d'Airteagal 3 de, ina bhforáiltear go ndéanfaidh an tAontas an comhtháthú eacnamaíoch, 
sóisialta agus críochach, mar aon leis an dlúthpháirtíocht i measc na mBallstát, a chur chun 
cinn, agus an Conradh ar Fheidhmiú an Aontais Eorpaigh, go háirithe Airteagal 174 de, 
ina bhforáiltear go ndéanfaidh an tAontas, d'fhonn a fhorbairt chomhchuí i gcoitinne a chur 
ar aghaidh, a chuid gníomhaíochtaí a fhorbairt agus a shaothrú ar mhaithe lena chomhtháthú 
eacnamaíoch, sóisialta agus críochach a neartú agus go bhféachfaidh sé leis 
na héagothromaíochtaí idir leibhéil forbartha na réigiún éagsúil agus cúlmhaireacht na réigiún 
is mídheisiúla a laghdú, go háirithe, agus aird faoi leith á tabhairt aige, i measc na réigiún 
lena mbaineann, ar limistéir thuaithe, ar limistéir a bhfuil an trasdul tionsclaíoch ag dul dóibh 
agus ar réigiúin a bhfuil míbhuntáistí móra buana nádúrtha nó déimeagrafacha acu ar 
nós na réigiúin is faide ó thuaidh a bhfuil dlús fíoríseal daonra iontu agus ar nós na réigiún 
oileánach, na réigiún trasteorann agus na réigiún sléibhteach; 

2. AG MEABHRÚ DI an Conradh ar Fheidhmiú an Aontais Eorpaigh agus go háirithe 
Airteagal 175 de, ina bhforáiltear go ndéanfaidh na Ballstáit a mbeartas eacnamaíoch 
a sheoladh agus a chomhordú d'fhonn na cuspóirí maidir le comhtháthú eacnamaíoch, 
sóisialta agus críochach a bhaint amach freisin agus go saineofar agus go gcuirfear beartais 
agus gníomhaíochtaí an Aontais chun feidhme agus go gcuirfear an margadh inmheánach 
chun feidhme le haird ar na cuspóirí atá leagtha amach in Airteagal 174 agus go gcuideoidh 
siad i ngnóthú na gcuspóirí sin agus go dtíolacfaidh an Coimisiún tuarascáil 
do Pharlaimint na hEorpa, don Chomhairle, don Choiste Eacnamaíoch agus Sóisialta agus 
do Choiste na Réigiún ar an dul chun cinn atá déanta maidir leis an gcomhtháthú 
eacnamaíoch, sóisialta agus críochach a ghnóthú agus ar an tslí inar chuidigh 
na meáin éagsúla dá bhforáiltear san Airteagal sin leis; 

3. AG MEABHRÚ DI an Conradh ar Fheidhmiú an Aontais Eorpaigh agus go háirithe 
Airteagal 349 de, lena bhforáiltear do bhearta sonracha do na limistéir is forimeallaí agus 
a mhéid a bhaineann freisin le coinníollacha maidir le rochtain ar chistí struchtúracha; 

4. AG AITHINT DI an Teachtaireacht ón gCoimisiún chuig Parlaimint na hEorpa, chuig 
an gComhairle, chuig Coiste Eacnamaíoch agus Sóisialta na hEorpa agus chuig Coiste 
na Réigiún - an Séú tuarascáil maidir le comhtháthú eacnamaíoch, sóisialta agus críochach: 
infheistíocht do phoist agus don fhás (dá ngairfear freisin anseo feasta: "an Séú tuarascáil"), 
ina bhfuil an Teachtaireacht ón gCoimisiún1 agus Doiciméad Inmheánach Oibre; 

                                                 
1  COM(2014) 473 final. 

5. AG MEABHRÚ DI na Conclúidí ón gComhairle Eorpach an 7 agus an 8 Feabhra 20131, 
go háirithe pointe 2, pointe 3 agus pointe 88 díobh ina n-iarrtar ar an gComhairle Gnóthaí 
Ginearálta, d'fhonn go bhféadfar measúnú géar a dhéanamh ar cháilíocht an chaiteachais, plé 
a dhéanamh gach dhá bhliain ar chur chun feidhme agus ar thorthaí Chistí Struchtúracha agus 
Infheistíochta (CSI) na hEorpa agus cur le measúnú foriomlán Chomhairle an Earraigh 
ar bheartais agus ar ionstraimí uile AE lena gcuirfear leis an bhfás agus leis an bhfostaíocht 
ar fud an Aontais Eorpaigh, agus AG MEABHRÚ DI, de réir Airteagal 53 de Rialachán (AE) 
Uimh. 1303/2013, go gcuirfidh an Coimisiún tuarascáil faoi bhráid na Comhairle 
gach bliain ó 2016 maidir le cláir Chistí CSI; 

6. AG TABHAIRT DÁ hAIRE an Teachtaireacht ón gCoimisiún chuig Parlaimint na hEorpa, 
chuig an gComhairle, chuig Coiste Eacnamaíoch agus Sóisialta na hEorpa agus chuig Coiste 
na Réigiún - Gné uirbeach de bheartais an Aontais – príomhghnéithe de chlár oibre uirbeach 
de chuid an Aontais2; 

7. AG TABHAIRT DÁ hAIRE Treoirlínte na Teachtaireachta ón gCoimisiún chuig Parlaimint 
na hEorpa, chuig an gComhairle, chuig Coiste Eacnamaíoch agus Sóisialta na hEorpa agus 
chuig Coiste na Réigiún maidir le cur i bhfeidhm na mbeart sin lena ndéantar éifeachtacht 
Chistí Struchtúracha agus Infheistíochta na hEorpa a nascadh le rialachas eacnamaíoch fónta 
de réir Airteagal 23 de Rialachán (AE) Uimh. 1303/20133; 

8. AG TABHAIRT DÁ hAIRE gach gné de na Conclúidí ón gComhairle Eorpach 
an 26/27 Meitheamh 2014, agus go háirithe "Clár straitéiseach don Aontas i dtráth seo an 
athraithe", ina n-iarrtar go mbeadh Aontas post, fáis agus iomaíochais ann a bhainfí amach trí 
thacar de thosaíochtaí don Aontas do na cúig bliana ina dhiaidh sin, a bhainfí 
amach – inter alia – trí lánúsáid a bhaint as cistí struchtúracha an Aontais; 
AG MEABHRÚ DI na Conclúidí ón gComhairle Eorpach an 23/24 Deireadh Fómhair 2014 
maidir le saincheisteanna eacnamaíocha4; 

9. AG TABHAIRT AR AIRD go ndéantar beartas comhtháthaithe a chur i gcomhthéacs 
níos leithne na géarchéime eacnamaíche agus airgeadais sa Teachtaireacht maidir leis an Séú 
Tuarascáil, agus i ndáil leis an méid a baineadh amach le cuspóirí agus spriocanna 
na straitéise Eoraip 2020; go ndéantar achoimre sa teachtaireacht ar an méid a baineadh 
amach maidir le fás cliste, cuimsitheach agus inbhuanaithe; go mínítear inti athrú an bheartais 
chomhtháthaithe thar am; go gcuirtear i láthair na príomhnuálaíochtaí nua rialála a leagtar síos 
do chlárthréimhse 2014-2020 a tugadh isteach chun feabhas a chur ar an mbealach a ndírítear 
ar thorthaí sa bheartas; go gcuirtear san áireamh na réamhthorthaí ón idirbheartaíocht 
maidir leis na Comhaontaithe Comhpháirtíochta agus na Cláir Oibríochtúla a cuireadh isteach 
tráth ar eisíodh an Séú tuarascáil; 

10. AG AITHINT DI go bhfuil dúshláin i ndán don Eoraip maidir leis an iomaíochas, leis 
an dífhostaíocht ardleibhéal sheasmhach, leis an mbochtanas agus leis an gcuimsiú sóisialta 
agus chun comhtháthú eacnamaíoch, sóisialta agus críochach a shaothrú, lena gcuirfear 
san áireamh go bhfuil na Ballstáit éagsúil óna chéile ó thaobh déine a ndúshlán agus toisc 
go bhfuil gá le cur leis an bhfás agus le poist ar bhealach inbhuanaithe, cothrom; 

                                                 
1  EUCO 37/13. 
2  COM(2014) 490 final. 
3  COM(2014) 494 final. 
4  EUCO 169/14. 

11. AG AITHINT DI gur príomhbheartas infheistíochta ar leibhéal an Aontais é an beartas 
comhtháthaithe chun comhtháthú eacnamaíoch, sóisialta agus críochach a shaothrú, agus gur 
ceann de na príomhbheartais infheistíochta é chun cuspóirí na straitéise Eoraip 2020 a bhaint 
amach don fhás cliste, inbhuanaithe agus cuimsitheach agus mar thoradh ar an méid sin, is gá 
go mbeidh sé ailínithe go hiomlán leis an straitéis Eoraip 2020, agus an-tacaíocht á tabhairt 
i roinnt réimsí ag an am céanna; 

12. AG TABHAIRT DÁ hAIRE iarmhairtí na géarchéime, go háirithe meath 20% 
san infheistíocht phoiblí i dtéarmaí réalaíocha idir 2008 agus 2013, agus 60% sna Ballstáit 
is mó a ndéanadh dochar dóibh agus díothú cuid mhaith de na tairbhí a bhaineann le 
fostaíocht a mhéadú agus an dífhostaíocht laghdú mar a baineadh amach roimh 
an ngéarchéim, AG AITHINT DI gur treisíodh ról an bheartais chomhtháthaithe leis 
an ngéarchéim ó thaobh fás agus poist a spreagadh agus éagothromaíocht idir leibhéal 
na forbartha i réigiúin éagsúla a laghdú agus AG ADMHÁIL DI an éifeacht luachmhar 
mhaolaitheach a bhaineann leis an mbeartas comhtháthaithe i gcoinne na géarchéime 
eacnamaíche agus airgeadais i roinnt mhaith tíortha, agus í ag cur san áireamh gur cuidíodh, 
leis na hinfheistíochtaí a dtacaítear leo leis an mbeartas comhtháthaithe, le cosc a chur 
ar mheath breise ar infheistíochtaí poiblí agus ar rátaí dífhostaíochta, bochtanais agus eisiata 
shóisialta níos airde san Aontas; 

13. CÉ GO nADMHAÍONN SÍ na sochair inláimhsithe agus na torthaí dearfacha, idir iad siúd 
a baineadh amach cheana amach agus a meastar a bhainfear amach leis an mbeartas 
comhtháthaithe ó 2007-2013, agus na héifeachtaí indíreacha iarmharta a d'fhéadfadh a bheith 
ann, IS DÍOL ÁIFÉALA DI, in ainneoin sin, aisiompú na treochta maidir le cóineasú 
eacnamaíoch, sóisialta agus críochach a bhí ann i measc na réigiún roimh an ngéarchéim; 

14. AG ADMHÁIL DI na hiarrachtaí breise atá á ndéanamh chun córais faireacháin agus 
meastóireachta a fhorbairt lena ndéanfar measúnú ar thorthaí an bheartais chomhtháthaithe, 
IS DÍOL SÁSAIMH DI gur feabhsaíodh tuilleadh na próisis sin a glacadh don chlárthréimhse 
2014-2020, ionas go ndíreofar níos mó ar thorthaí agus go mbainfear an leas is mó is féidir as 
an gcumas maidir le beartas comhtháthaithe atá éifeachtach, éifeachtúil agus bunaithe 
ar fhianaise a chur i gcrích, agus ionas go n-áiritheofar go mbeidh na hinfheistíochtaí 
a dtacaíonn Cistí Struchtúrtha agus Infheistíochta na hEorpa (CSI) leo níos éifeachtaí agus 
go n-úsáidfear na Cistí ar bhealach níos éifeachtúla; 

15. AG AITHINT DI an tagairt a dhéantar don ghné chríochach a áirítear i gcreat rialála Chistí 
Struchtúracha agus Infheistíochta na hEorpa (CSI) 2014-2020 agus AG TABHAIRT 
DÁ hAIRE go bhféadfaidh na críocha uile, lena n-áirítear limistéir uirbeacha, ról tábhachtach 
a bheith acu, ar aon dul le riachtanais na mBallstát maidir le forbairt agus socruithe 
institiúideacha, ó thaobh an beartas comhtháthaithe a chur chun feidhme agus cuspóirí 
na straitéise Eoraip 2020 a chomhlíonadh trí fhreagraí áitiúla atá difreáilte ó thaobh na críche 
de a thabhairt ar na dúshláin Eorpacha choiteanna; 

16. AG TABHAIRT DÁ hAIRE go bhfuil an dea-rialachas tábhachtach chun an beartas 
comhtháthaithe a chur chun feidhme ar bhealach éifeachtúil, mar aon leis an tionchar ar 
na Ballstáit agus ar gheilleagair na réigiún agus go mbraitheann éifeachtacht an bheartais 
chomhtháthaithe, dá bhrí sin, ar acmhainn institiúideach agus riaracháin na mBallstát agus 
na n-údarás atá rannpháirteach i gclársceidealú agus i gcur chun feidhme 
na n-idirghabhálaithe cómhaoinithe; 

17. AG MEABHRÚ DI go leathnaítear agus go dtreisítear an nasc idir an beartas comhtháthaithe 
agus rialachas eacnamaíoch an Aontais le Rialachán (AE) Uimh. 1303/2013 (Rialachán 
um Fhorálacha Coiteanna), trína cheangal go gcuirfear na Cláir Náisiúnta um Athchóiriú 
san áireamh sna Cláir, i gcás inarb iomchuí, agus moltaí ábhartha a bhaineann go sonrach le 
tír faoi leith, agus trí bhearta a aithint chun a áirithiú go gcuirtear taca faoi éifeachtúlacht 
Chistí CSI le beartais fhónta eacnamaíocha; 

18. AG AITHINT DI go bhfuil an beartas comhtháthaithe dírithe ar thosaíochtaí an Aontais agus 
go bhfuil an díriú sin níos soiléire mar gheall ar an gcomhdhíriú téamach a chomhlíontar 
i gComhaontuithe Comhpháirtíochta agus Cláir Oibríochtúla 2014-2020, agus deimhnítear 
leis gur mór an ionstraim é an beartas comhtháthaithe atá dírithe ar thacaíocht a thabhairt 
don fhás agus do phoist ar leibhéal an Aontais, AG MEABHRÚ DI a thábhachtaí atá creataí 
iomchuí rialála, institiúideacha agus straitéiseacha d'fhonn éifeachtacht na n-infheistíochtaí 
a dtacaíonn Cistí CSI leo a áirithiú; agus AG CUR IN IÚL GO LÁIDIR DI go gceapfar, agus 
go gcuirfear na cláir a nglacfar, chun feidhme i gcomhréir le prionsabail na coimhdeachta 
agus an bhainistithe chomhroinnte agus go dtacaítear leo le loighic shonrach idirghabhála; 

19. AG CUR SAN ÁIREAMH DI go bhféadfaí ionchur luachmhar a chur ar fáil don phróiseas 
athbhreithnithe ar an straitéis Eoraip 2020 a chríochnófar in 2015 le torthaí an Séú Tuarascáil; 

20. IS DÍOL SÁSAIMH DI an Séú Tuarascáil; 

21. AITHNÍONN SÍ go leanfaidh an beartas comhtháthaithe de ról tábhachtach a bheith aige 
sa chlárthréimhse reatha, ó thaobh fás agus poist a athsheoladh ar fud an Aontais, agus 
idirghabháil an bheartais á díriú ar na réigiúin is lú forbairt, tacaíocht á tabhairt 
d'infheistíochtaí lenar féidir an fás a spreagadh agus fostaíocht inbhuanaithe a chruthú, 
comhtháthú eacnamaíoch, sóisialta agus críochach á chothú i ngach réigiún san Aontas agus, 
chuige sin, IS DÍOL SÁSAIMH DI an gealltanas chun tacú leis an bhfás agus le poist, 
a fógraíodh sa Chlár Oibre Straitéiseach a ghlac an Chomhairle Eorpach, agus TUGANN SÍ 
DÁ hAIRE go dtacaíonn an Chomhairle Eorpach lena bhfuil beartaithe ag an gCoimisiún nua, 
is é sin le rá tionscnamh a sheoladh chun 300 billiún euro d'infheistíocht bhreise a bhailiú 
ó fhoinsí poiblí agus príobháideacha thar an tréimhse 2015-2017; 

22. MEABHRAÍONN SÍ cuspóir an bheartais chomhtháthaithe chun forbairt fhoriomlán 
chomhchuibhithe a chur chun cinn ar fud an Aontais agus CUIREANN SÍ IN IÚL gur 
príomhghnéithe an bheartais iad an struchtúr il-leibhéal rialachais, a bhfuil prionsabal 
na comhpháirtíochta mar thaca leis, agus an cur chuige comhtháite earnálach agus an cur 
chuige comhtháite críochach; 

23. IARRANN SÍ ar an gCoimisiún agus ar na Ballstáit gealltanas iomlán a áirithiú i ndáil le 
beartas comhtháthaithe a chur chun feidhme, mar a athchóiríodh é don tréimhse 2014-2020, 
agus leis sin áirithítear comhsheasmhacht leis na forálacha a glacadh, agus iarrann sí orthu 
oibleagáidí breise nó cur i bhfeidhm ródhian na rialacha a sheachaint; 

24. CUIREANN SÍ I dTREIS nach mór don ghníomhú nua clársceidealaithe cáilíocht 
na n-idirghabhálacha a áirithiú agus i ndáil leis na moltaí ábhartha a bhaineann go sonrach le 
tír faoi leith a chomhlíonadh, mar aon leis na coinníollachtaí ex-ante, agus MEABHRAÍONN 
SÍ an tacaíocht a d'fhéadfaí a chur ar fáil leis an mbeartas comhtháthaithe chun athchóirithe 
tábhachtacha a chur chun cinn agus deireadh a chur le scrogaill fhadtéarmacha, agus an nasc 
treisithe idir an beartas comhtháthaithe agus rialachas eacnamaíoch; 

25. Ar an gcuma chéanna, IARRANN SÍ ar an gCoimisiún agus ar na Ballstáit dlús a chur leis 
an idirbheartaíocht faoi na Comhaontuithe Comhpháirtíochta agus faoi Chláir uile 2014-2020 
agus leis na nósanna imeachta sa phróiseas chun na cláir sin a ghlacadh, LEAGANN SÍ BÉIM 
ar na tionchair dhiúltacha a d'fhéadfadh a bheith ag gabháil leis na cláir a ghlacadh 
go déanach, CUIREANN SÍ BÉIM ar a thábhachtaí atá sé a áirithiú go mbeidh na hacmhainní 
leithdháilte ar fáil, mar a comhaontaíodh laistigh de Chreat Airgeadais Ilbhliantúil 2014-2020 
agus ÁITÍONN SÍ ar an gCoimisiún agus ar na Ballstáit comhoibriú agus breathnú ar 
na féidearthachtaí chun go n-éascófar cur chun feidhme pras agus tráthúil chláir 2014-2020 
agus go gcuirfear dlús leis na céimeanna nós imeachta a bhfuil gá leo le hinfhaighteacht 
na n-acmhainní airgeadais a chaomhnú laistigh de bhuiséad AE; 

26. CUIREANN SÍ BÉIM ar a thábhachtaí agus atá an simpliú agus MOLANN SÍ go leanfaidh 
an Coimisiún agus na Ballstáit lena n-iarrachtaí maidir le cur chun feidhme an bheartais 
chomhtháthaithe a shimpliú, d'fhonn feabhas a chur ar an mbealach a ndírítear ar thorthaí 
sa bheartas agus d'fhonn ualaí riaracháin a laghdú ar gach leibhéal; CUIREANN SÍ i bhFÁTH 
a thábhachtaí atá ardán chun dea-chleachtais a roinnt i réimsí eile cur chun feidhme; 

27. MEABHRAÍONN SÍ go bhfuil ról lárnach ag infheistíocht ar bheartais chomhtháthaithe in 
a lán Ballstát maidir le cuspóirí na straitéise Eoraip 2020 a bhaint amach agus IARRANN SÍ 
ar na Ballstáit tabhairt faoi na hathchóirithe ábhartha struchtúracha ar bhealach 
leordhóthanach d'fhonn éifeachtacht na hinfheistíochta a fhaigheann tacaíocht ó Chistí CSI 
a ardú; MOLANN SÍ don Choimisiún agus do na Ballstáit torthaí an Séú tuarascáil a chur 
san áireamh agus IARRANN SÍ orthu aird a thabhairt ar ról an bheartais chomhtháthaithe 
i gcomhthéacs an athbhreithnithe ar an straitéis Eoraip 2020 agus ar an méid a bhféadfar 
cabhrú leis le geilleagar AE a ullmhú don todhchaí; 

28. IARRANN SÍ ar na Ballstáit, leas a bhaint as deiseanna a nasctar le hionstraimí fónta agus 
trédhearcacha airgeadais agus le rannpháirtíocht acmhainní príobháideacha, agus rioscaí 
á n-íoslaghdú agus á áirithiú nach gcuirfear aon ualaí breise sna buiséid phoiblí 
go fadtéarmach, agus IARRANN SÍ ar an gCoimisiún malartú dea-chleachtas agus 
na faisnéise i ndáil leis an méid sin a éascú; 

29. IARRANN SÍ ar an gCoimisiún bearta a chur chun feidhme, le héifeachtacht Chistí CSI 
a nascadh le rialachas fónta eacnamaíoch trí idirphlé a dhéanamh leis na Ballstáit agus urraim 
iomlán á tabhairt do na prionsabail agus do na coinníollacha a leagtar síos i Rialachán (AE) 
Uimh. 1303/2013 agus MEABHRAÍONN SÍ gur cheart don Choimisiún, faoin gcéad sraith 
ina nasctar éifeachtacht Chistí SIE le rialachas fónta, bheith in ann leasuithe a iarraidh ar 
an gComhaontú Comhpháirtíochta agus ar na cláir d'fhonn tacú le moltaí ábhartha 
ón gComhairle a chur chun feidhme nó chun an leas is fearr is féidir a bhaint as tionchar 
an fháis agus an iomaíochais atá ag Cistí SIE atá ar fáil áit a mbeidh cúnamh ábhartha 
airgeadais á fháil ag na Ballstáit agus nár cheart ach ath-chlársceidealú a úsáid ach i gcásanna 
ina mbeadh tionchar díreach aige ar na dúshláin a shainaithnítear sna moltaí a bhaineann 
go sonrach le tír faoi leith a cheartú faoi na sásraí rialachais eacnamaíoch chun nach 
gá ath-chlársceidealú a dhéanamh go minic, rud a chuirfeadh intuarthacht bainistithe cistí as 
riocht; 

30. AONTAÍONN SÍ go bhféadfaí na cuspóirí maidir le cur leis an bhfás agus le poist a bhaint 
amach trí idirghníomhaíocht chomhleanúnach laistigh de bheartais eacnamaíoch an Aontais 
ina mbeidh meascán de chomhdhlúthú fioscach, d'athchóirithe struchtúracha agus 
d'infheistíocht lena gcuirfear feabhas ar an bhfás, CUIREANN SÍ IN IÚL GO LÁIDIR 
go bhféadfadh comhghaol láidir a bheith ag baint le rialachas eacnamaíoch agus comhtháthú 
san Aontas, nuair a chuirtear san áireamh gur féidir feabhas a chur ar an bhfás agus ar phoist 
trí chistiú éifeachtach comhtháthaithe ar ardchaighdeán, agus mar thoradh air sin bheadh 
éifeacht dhearfa ar an airgeadas poiblí, agus gur cheart go mbeadh comhar idir rialachas 
eacnamaíoch agus beartas comhtháthaithe an Aontais Eorpach chun an cuspóir "fás 
inbhuanaithe agus cothrom"1 a bhaint amach ann; 

31. MEABHRAÍONN SÍ nach gcruthaítear ualaí riaracháin gan ghá ar gach leibhéal le 
dea-rialachas ach go laghdaítear iad agus go gcabhraítear le timpeallacht níos fabhraí 
a chruthú ar mhaithe le héifeachtacht Chistí CSI chomh maith le hinfheistíochtaí poiblí agus 
príobháideacha eile; MOLANN SÍ do na Ballstáit leanúint d'acmhainneacht institiúideach 
agus riaracháin a threisiú le héifeachtúlacht agus le héifeachtacht na n-infheistíochtaí 
a áirithiú agus IARRANN SÍ ar an gCoimisiún malartú dea-chleachtas agus faisnéise i ndáil 
leis an méid sin a éascú agus breathnú ar na féidearthachtaí le go simpleofar an próiseas agus 
go mbeidh níos mó comhréireachta ann agus an méid a thig as an Séú Tuarascáil maidir le 
cumais éagsúla rialachais á chur san áireamh; 

32. MOLANN SÍ don Choimisiún agus do na Ballstáit tuilleadh anailíse agus forbartha 
a dhéanamh ar an ngné chríochach den bheartas comhtháthaithe, ar aon dul le riachtanais 
na mBallstát maidir le forbairt agus socruithe institiúideacha, agus aird á tabhairt ar Chlár 
Oibre Críochach 2020, agus leanúint leis an obair i dtreo clár oibre Uirbeach AE agus 
a áirithiú go bhfuil urraim iomlán á tabhairt ar phrionsabal agus ar inniúlachtaí na 
coimhdeachta faoi Chonarthaí AE agus an comhar idir-rialtasach maidir leis an tsaincheist sin 
á chur san áireamh; 

                                                 
1  An Séú Tuarascáil faoin gComhtháthú Eacnamaíoch, Sóisialta agus Críochach, lch 248. 

33. MOLANN SÍ go dtionólfaí díospóireacht ar bhonn rialta sa Chomhairle Gnóthaí Ginearálta 
i measc na nAirí ábhartha le plé a dhéanamh ar chur chun feidhme agus ar thorthaí Chistí CSI, 
lena gcabhraítear ar bhealach suntasach a áirithiú go gcuirfear an beartas comhtháthaithe chun 
feidhme agus go ndírítear ar thorthaí ar bhealach éifeachtach; agus díospóireacht a dhéanamh 
ar Chistí CSI bunaithe ar thuarascálacha achoimre bliantúla ón gCoimisiún mar aon le 
tuarascálacha straitéise de chuid an Choimisiúin in 2017 agus 20191, agus le hionchur a chur 
ar fáil, mar a d'iarr an Chomhairle Eorpach i bhFeabhra 20132, do mheasúnú foriomlán 
Chomhairle an Earraigh ar bheartais agus ar ionstraimí uile an Aontais leis an bhfás agus le 
poist a chur ar fáil ar fud an Aontais Eorpaigh; 

34. MEABHRAÍONN SÍ go bhféadfar, leis an díospóireacht seo, cur leis an bplé sa Chomhairle 
Gnóthaí Ginearálta, trí dhíriú ar shaincheisteanna lárnacha, lena áirithiú go gcaitear cuid 
ábhartha de bhuiséad AE ar an mbealach is éifeachtaí chun tacú leis an bhfás agus le poist; 

35. CUIREANN SÍ i bhFÁTH gur gá a áirithiú go mbeidh an díospóireacht sin comhordaithe le 
foirmíochtaí ábhartha de chuid na Comhairle, go háirithe le ECOFIN, agus urraim iomlán 
á tabhairt d'inniúlachtaí gach ceann díobh, lena áirithiú go ndéanfar an fhaisnéis chuí a roinnt 
de réir mar is iomchuí; 

36. IARRANN SÍ ar institiúidí uile an Aontais Eorpaigh agus ar na Ballstáit na Conclúidí sin 
a mheas, i gcomhthéacs an phróisis athbhreithnithe ar an straitéis Eoraip 2020, agus 
i gcomhthéacs aon fhorbairtí a chuirfear i gcrích chun dlús a chur leis an bhfás agus le poist." 

An beartas comhtháthaithe agus athbhreithniú meántéarma ar an straitéis Eoraip 2020 

Roinn an Chomhairle tuairimí maidir le nóta ón Uachtaránacht (15466/14) i ndáil leis an méid 
a chuireann an beartas comhtháthaithe leis an ullmhúchán ar an athbhreithniú meántéarma 
ar an straitéis Eoraip 2020. 

Cuirtear in iúl sa nóta ón Uachtaránacht na príomhghníomhartha a rinneadh faoi Uachtaránacht 
na hIodáile le linn an dara seimeastar de 2014 mar ullmhúchán don athbhreithniú. 

Leag na hairí béim ar an méid suntasach a fhéadfar a dhéanamh leis an mbeartas comhtháthaithe 
le hinfheistíochtaí a spreagadh agus le cuspóirí na straitéise Eoraip 2020 a bhaint amach. Leag siad 
béim ar a thábhachtaí agus atá sé na cláir chomhtháthaithe a chur chun feidhme agus d'iarr siad 
go ndéanfaí breis simpliúcháin ar na rialacha chun nach gcuirfí ualach chomh trom ar an riarachán 
poiblí agus ar na tairbhithe deiridh. 

                                                 
1  Airteagal 53 de Rialachán (AE) Uimh. 1303/2013. 
2  EUCO 37/13. 

http://register.consilium.europa.eu/pdf/en/14/pe00/pe00047.en14.pdf

Tá aghaidh á tabhairt ar an athbhreithniú ar an straitéis Eoraip 2020 i bhfoirmíochtaí ábhartha uile 
na Comhairle, agus gach ceann acu ag díriú ar a bhfuil faoina n-inniúlacht féin. Beartaíonn 
an Uachtaránacht na torthaí ón bplé a dhéantar i bhfoirmíochtaí éagsúla de chuid na Comhairle 
a áireamh i dtuarascáil achoimre a fhormhuineoidh an Chomhairle Gnóthaí Eachtracha 
an 16 Nollaig agus a chuirfear ar aghaidh chuig an gComhairle Eorpach an 18 agus an 19 Nollaig. 
Cuirfear eolas ar fáil don Choimisiún leis an achoimre sin, agus táthar ag súil go dtíolacfar na tograí 
in am agus i dtráth chun go bhféadfar plé a dhéanamh ag an gComhairle Eorpach a bheidh ar siúl 
i mí Mhárta. Formhuineoidh an Chomhairle Eorpach an t-athbhreithniú ar an straitéis in 2015. 

Aon ghnó eile 

– Comhaontuithe comhpháirtíochta agus cláir oibríochtúla 

Chuir an Coimisinéir atá i bhfeighil ar an mBeartas Réigiúnach, Coirina Creţu, na hAirí ar an eolas 
faoi na forbairtí is déanaí maidir le hidirbheartaíocht a dhéanamh ar na comhaontuithe 
comhpháirtíochta agus na cláir faoi chistí struchtúracha agus infheistíochta na hEorpa agus 
maidir leis na comhaontuithe agus na cláir sin a ghlacadh. Chuir sí in iúl gur chuir an Coimisiún 
an spriocdháta le cláir oibríochtúla a chur isteach siar go gceann seachtain eile, go dtí 
an 24 Samhain 2014. Tá an Coimisinéir ag súil go nglacfar níos mó ná leath de na cláir oibríochtúla 
roimh dheireadh na bliana nó go mbeidh siad faoi réir an nós imeachta maidir le ceangaltais 
a thabhairt anonn go dtí an chéad bhliain eile. 

MÍREANNA EILE A FORMHEASADH 

GNÓTHAÍ GINEARÁLTA 

Ciste Forbraíochta Réigiúnaí na hEorpa - Conclúidí ón gComhairle maidir le tuarascáil 
na Cúirte Iniúchóirí 

Ghlac an Chomhairle Conclúidí maidir leis an tuarascáil speisialta ón gCúirt Iniúchóirí maidir le 
Ciste Forbraíochta Réigiúnaí na hEorpa (CFRE) dar teideal "Ar éirigh le CFRE tacú i ndáiríre le 
forbairt gorlann gnó?". Leagtar amach na conclúidí in 14820/14. 

GNÓTHAÍ EACHTRACHA 

Comhaontú Eora-Meánmhuirí idir AE agus an Liobáin 

D'fhormheas an Chomhairle, thar ceann AE, síniú, feidhmiú sealadach agus tabhairt chun críche 
prótacail a ghabhann leis an gComhaontú Eora-Meánmhuirí idir AE agus an Liobáin, le haontachas 
na Bulgáire, na Rómáine, Poblacht na Seice, na hEastóine, na Cipire, na Laitvia, na hUngáire, 
Mhálta, na Polainne, na Slóivéine agus na Slóvaice le AE a chur san áireamh. 

Chomh maith leis sin, d'fhormheas an Chomhairle dearbhú comhpháirteach ionas go bhféadfaí 
teacht i bhfeidhm Chonradh Liospóin a chur san áireamh. 

COMHAR UM FHORBAIRT 

Tacaíocht AE don Dlísheomra Urghnách i gCúirteanna na Cambóide 

Ghlac an Chomhairle na conclúidí a leanas maidir le ballraíocht an Aontais Eorpaigh i ngrúpa 
na bPríomhdheontóirí  
don Dlísheomra Urghnách i gCúirteanna na Cambóide (ECCC): 

"Ag meabhrú dó na conclúidí ábhartha go léir ón gComhairle, athdhearbhaíonn an tAontas Eorpach 
go dtacaíonn sé go hiomlán leis an Dlísheomra Urghnách i gCúirteanna na Cambóide (ECCC). 
Ó thaobh ECCC de, tá an tAontas ar cheann de na ranníocóirí airgeadais is mó anois. 
Sa chomhthéacs sin, comhaontaíonn an Chomhairle, i gcomhréir lena beartas maidir le cinneadh 
a dhéanamh iarratas ar bhallraíocht i gcomhlachtaí idirnáisiúnta a chur isteach de réir an cháis, agus 
de thoradh na hanailíse críochnúla a rinneadh ar fhiúntas an iarratais shainiúil, gur cheart 
don Aontas Eorpach iarratas a dhéanamh ar bhallraíocht i nGrúpa na bPríomhdheontóirí do ECCC, 
ar choinníoll nach mbeidh éifeacht dhiúltach aige sin ar stádas bhallraíocht nó ar ról aon Bhallstáit 
den Aontas a bhfuil ionadaíocht aige faoi láthair ar Ghrúpa na bPríomhdheontóirí. Cuireann 
an Chomhairle in iúl go láidir a thábhachtaí atá an chéim sin, go háirithe maidir le faireachán 
a dhéanamh ar an tslí a mbaintear feidhm as ranníocaíocht AE. 

http://register.consilium.europa.eu/pdf/en/14/pe00/pe00047.en14.pdf

Comhaontaíonn an Chomhairle gur cheart go mbeadh feidhm ag na rialacha seo a leanas: 

1) Beidh comhalta de Thoscaireacht AE do na Náisiúin Aontaithe i Nua-Eabhrac ina ionadaí 
thar ceann an Aontais Eorpaigh sa Ghrúpa Príomhdheontóirí do ECCC; 

2) Maidir le faisnéis a bhíonn faoi chaibidil sa Ghrúpa Príomhdheontóirí do ECCC, 
tabharfaidh an tAontas aird mar is cuí ar rúndacht imeachtaí an ghrúpa; 

3) Cuirfidh an Coimisiún, i gcomhordú leis an tSeirbhís Eorpach Gníomhaíochta Seachtraí, 
tuairisciú rialta chuig an Meitheal um an Áise-Aigéine." 

AN LIMISTÉAR EORPACH EACNAMAÍOCH 

An Iorua - léirscaoileadh trádála sa talmhaíocht 

Ghlac an Chomhairle cinneadh lena n-údaraítear don Choimisiún idirbheartaíocht a dhéanamh leis 
an Iorua d'fhonn léirscaoileadh céimneach ó thaobh trádála déthaobhaí de i dtáirgí talmhaíochta 
a bhaint amach faoi chuimsiú Airteagal 19 den chomhaontú maidir leis an Limistéar Eorpach 
Eacnamaíoch. 

AN MARGADH INMHEÁNACH 

Feithiclí talmhaíochta agus foraoiseachta - ceanglais chineálcheadaithe 

Chinn an Chomhairle gan cur i gcoinne teacht i bhfeidhm Rialachán ón gCoimisiún 
lena bhforlíontar agus lena leasaítear Rialachán 167/2013, i dtaca le tógáil feithiclí agus 
na ceanglais ghinearálta maidir le formheas feithiclí talmhaíochta nó foraoiseachta (13533/14). 

Is gníomh tarmligthe é an Rialachán ón gCoimisiún agus féadfaidh sé teacht i bhfeidhm anois mura 
gcuireann Parlaimint na hEorpa ina choinne. 

TALMHAÍOCHT 

Beatha ainmhithe - Coigeartú ar uasleibhéil na substaintí neamh-inmhianaithe 

Chinn an Chomhairle gan cur i gcoinne leasú ón gCoimisiún a bheith á ghlacadh ar Iarscríbhinn 1 
a ghabhann le Treoir 2002/32 maidir leis na leibhéil uasta d'arsanaic, d'fhluairín, de luaidhe, 
de mhearcair, d'ionsulfán agus de shíolta Ambrosia (14410/14). 

http://register.consilium.europa.eu/pdf/en/14/pe00/pe00047.en14.pdf
http://register.consilium.europa.eu/pdf/en/14/pe00/pe00047.en14.pdf


 18 agus 19 Samhain 2014 
 

   
15578/14   20 
  GA 
 

Le le Treoir 2002/32 cuirtear toirmeasc ar tháirgí a úsáid a bheartaítear le haghaidh beatha 
ainmhithe, ar táirgí iad ina sáraíonn leibhéil na substaintí neamh-inmhianaithe na leibhéil uasta 
a leagtar síos in Iarscríbhinn I a ghabhann leis an Treoir sin. Ba cheart an méid a leanas a dhéanamh 
i ndáil leis na leibhéil sin: 

– ba cheart na leibhéil a ardú i gcás arsanaic, fluairín agus luaidhe i sliogáin mhuirí 
chailcreacha a úsáidtear do chothú ainmhithe siocair nach bhféadfar na leibhéil uasta reatha 
sna táirgí sin a bhaint amach; 

– ba cheart na leibhéil a ardú i gcás mearcair i bhfotháirgí bia a úsáidtear i mbia peataí chun 
go mbeidh sé comhsheasmhach leis na leibhéil uasta reatha atá i bhfeoil matáin éisc 
a bheartaítear lena chaitheamh ag an duine. 

– ba cheart na leibhéil a laghdú i gcás ionsulfán in olashíolta, i ngrán buí agus i dtáirgí 
a dhíorthaítear uathu, a úsáidtear i mbeatha. 

Chomh maith leis sin, fonóta a scriosadh go mícheart maidir le síolta Ambrosia sa bheatha, rinneadh 
é a thabhairt isteach arís, chun nach scaipfear na síolta sin sa chomhshaol. 

Tá an rialachán seo ón gCoimisiún faoi réir an nós imeachta rialúcháin lena ngabhann grinnscrúdú. 
Ciallaíonn sé sin, anois go bhfuil a toiliú tugtha ag an gComhairle, go bhféadfaidh an Coimisiún an 
Rialachán sin a ghlacadh mura ndéanfaidh Parlaimint na hEorpa agóid ina choinne. 

SLÁINTE 

Staidreamh faoi chaiteachas agus faoi mhaoiniú i ndáil le cúraim sláinte 

Chinn an Chomhairle gan cur i gcoinne an Choimisiúin agus rialachán á ghlacadh aige lena 
mbunaítear na rialacha i ndáil le staidreamh Eorpach a chur ar fáil i réimse an chaiteachais agus 
an mhaoinithe i ndáil le cúraim sláinte (13812/14). 

Tá an Rialachán ón gCoimisiún faoi réir an nós imeachta rialúcháin lena ngabhann grinnscrúdú, 
mar a thugtar air. Ciallaíonn sé sin, anois go bhfuil a toiliú tugtha ag an gComhairle, go bhféadfaidh 
an Coimisiún an rialachán a ghlacadh, mura ndéanfaidh Parlaimint na hEorpa agóid ina choinne. 

 

http://register.consilium.europa.eu/pdf/en/14/pe00/pe00047.en14.pdf

